
 Technical Sciences 

 медециналық қызмет көрсету 
саласында веб-қосымшаның 
маңыздылығы 
 ЖЕКЕЕВА Самал Серікқызы 
магистр, сеньор-лектор, М. Қозыбаев атындағы СҚУ, 
 БОРАМБАЕВА Гүлназ Мейрамхановна 
магистр, сеньор-лектор, М. Қозыбаев атындағы СҚУ 
 
Түйіндеме. Мақалада медецина саласында қызмет көрсететін орталықтың  бизнес-
процестерін автоматтандыру мақсатында заманауи талаптарға сай веб-қосымша 
әзірленіп, оның медециналық орталықтың жұмысын оңтайландырудағы жұмысы 
қарастырлыған. Құрастырылған веб-қосымша орталық қызметіне жүгінген 
тұтынушылардың сұраныстарын толығымен қанағаттандырады. 
 
Түйін сөздер: медециналық орталық, веб-қосымша, онлайн-тіркелу, онлайн-дүкен, онлайн-
сервис. 

 
Қазіргі таңда веб-қосымшаның даму қарқынының алдыға басқаны соншалықты, тіпті 

шағын бизнес өкілдері де интернеттің көмегімен жаңа клиенттерін табуға тырысуда. 
Көптеген адамдар интернет көмегімен сатып алуды немесе жылдам қызметтерді алуды 
ұнатады, ал веб-қосымшалар клиенттердің қажеттіліктерін жеңілдетеді және тездетеді. Кез 
келген бизнес өкілдері клиенттердің сенімін арттыруға және үлкен клиенттік қорын 
қалыптастыруға мүдделі. Бұл мәселені шешу үшін веб-қосымшаны кеңінен пайдалануға 
болады. Соңғы жылдары веб-қосымшалар қолданысқа еніп, қарқынды дами бастады. Веб-
қосымшалар бірдей функционалдылықты қамтамасыз ете алады және көптеген 
платформаларда жұмыс істеудің артықшылығын пайдалана алады.  

Жобаның мақсаты медецина саласында қызмет ұсынатын орталықтың ақпараттық 
порталын, веб-қосымшадағы онлайн-дүкенін және онлайн-сервисін әзірлеу болып 
табылады. Медециналық мекеменің ұсынатын қызметтерін көпшілікке танымды ету 
мақсатында интернет желісінде мекеме қызметі туралы ақпаратты ұсыну, сондай-ақ 
қашықтықтан медециналық қызмет көрсету сервистерін ұсынады. Медециналық 
орталықтың қызметінің негізгі түрі медициналық қызмет, көмек көрсету, емдік 
жаттығулардың жеке бағдарламаларын құрастыру, жаттығу залын ұсыну және мамандардың 
бақылауы болып табылады.  

Медициналық орталықтың негізгі бағыттарының бірі – емдік дене шынықтыру (ЕДШ). 
ЕДШ – арнайы іріктеліп, белгілі бір әдістеме бойынша ұйымдастырылған дене жаттығулары 
арқылы аурулардың алдын алуға, емдеуге және ағзаны қалпына келтіруге бағытталған 
медициналық оңалту әдістерінің бірі. Орталықта клиенттерді қабылдау және оларға қызмет 
көрсетуге арналған арнайы қабылдау орны қарастырылған. Емдеу және оңалту 
бағдарламаларын өткізу үшін қажетті құрал-жабдықтармен, тренажерлермен және спорттық 
снарядтармен жабдықталған арнайы бөлме бар. Жаттығу барысында маман клиентке 
қажетті жаттығуларды дұрыс орындауға көмектесіп, олардың орындалу барысын 

қадағалайды. Сонымен қатар, клиенттердің қажеттіліктері мен денсаулық жағдайына қарай 
әзірленген әртүрлі жаттығу бағдарламалары электрондық форматта қолжетімді. Қажет 
болған жағдайда жекелеген емдеу және жаттығу бағдарламаларын қашықтан ұсыну 
мүмкіндігі де қарастырылған. Бұл клиенттерге медициналық орталыққа келмей-ақ, маман 
ұсынған жаттығуларды өз бетінше орындауға мүмкіндік береді. 

Жобаның негізгі мақсаты – медициналық мекеме қызметін цифрландыруға 
бағытталған веб-қосымшаны әзірлеу. Жүйе пайдаланушыларға медициналық қызметтерге 
онлайн жазылу, тауарларды интернет-дүкен арқылы сатып алу, сондай-ақ көрсетілетін 
қызметтерді қашықтан пайдалану мүмкіндігін қамтамасыз ететін функционалдық 
модульдерді қамтиды.  

Онлайн жазылу функционалы пайдаланушыға медициналық қызмет түрін, маманды 
және қолжетімді қабылдау уақытын ақпараттық жүйе арқылы таңдап, алдын ала белгіленген 
уақытқа электрондық тіркеуден өтуге мүмкіндік береді. Бұл үдеріс қызметкердің тікелей 
араласуын және қосымша растау рәсімдерін барынша азайтып, пайдаланушыларға қызмет 
көрсету үдерісінің жеделдігі мен қолжетімділігін арттырады. Сонымен қатар, веб-
қосымшада пайдаланушының жеке кабинеті қарастырылып, оның көмегімен жеке 
мәліметтерді басқару, қабылдаулар тарихын қарау, таңдалған қызметтерді бақылау және 
онлайн сервистерді пайдалану мүмкіндігі жүзеге асырылады. Интернет-дүкен модулі 
медициналық және ілеспе өнімдерді электрондық форматта ұсынуға, тапсырыстарды 
рәсімдеуге және сатып алу үдерісін автоматтандыруға мүмкіндік береді. Осылайша, веб-
қосымша медициналық мекеменің қызмет көрсету үдерістерін автоматтандыруға, 
пайдаланушылармен өзара әрекеттесуді цифрландыруға және медициналық қызметтердің 
қолжетімділігін арттыруға бағытталған ақпараттық жүйе ретінде қарастырылады. 

Медециналық мекеме өзінің қызмет көрсету саласында тауарларды сатуды 
жоспарлаған. Ол үшін тауарларды онлайн сатып алу және төлеу мүмкіндігі бар интернет-
дүкен орналасқан бөлім қажет.  

Пайдаланушының жеке кабинеті тікелей қосымшаларда жеке жаттығулар жоспарын 
құру үшін қажет. Бұл науқастарға онлайн режимінде қызмет көрсетуге мүмкіндік береді. 
Жеке жаттығу жоспары науқастарға онлайн, қашықтықтан қызмет көрсету үшін жасалады 
және қолданушы жеке кабинетінде орналасады.  

Медециналық орталықтың қызметі бойынша зерттеулер мен талдаулар жүргізіліп, 
жоба үшін негізгі міңдеттер тізімі айқындалады. Жоба-дизайны заманауи безендірілген және 
көзге жағымды болуы қажет. Функционалдық жағынан келесі тізім айқындалған:  

– қолданушылардың қосымшаға тіркелу мүмкіндігі;  
– қабылдауға онлайн-тіркелу мүмкіндігі;  
– интернет-дүкен және тауар-қоржыны;  
– қолданушының жеке кабинеті;  
– қолданушының пікір қалдыру мүмкіндігі;  
– басқару-панелі;  
– ұйым мамандары үшін, клиенттерге жеке жаттығу жоспарын құру мүмкіндігі;  
– интернет-дүкенің басқару мүмкіндігін (тауарды қосу, жою және т.б);  
– қосымша мазмұнын баскару мүмкіндігі (мәтіндерді, суреттерді реттеу, жою);  
– қосымшаны басқа құрылғыларда дұрыс ашылуын қамтамасыз ету;  
Қойылған міндеттерді шешу үшін келесі технологиялар таңдалады: HTML, CSS, 

JavaScript, PHP 7.4.4, MySQL. 
Веб-қосымшаның құрылымы пайдаланушының ыңғайлылығына маңызды рөл 

атқарады. Медициналық орталықтың веб-қосымшасының басты беті 1-суретте көрсетілген. 
Басты беттің жоғарғы бөлігінде пайдаланушының жүйе бөлімдері арасында навигация 
жасауын қамтамасыз ететін негізгі мәзір орналасқан. Сонымен қатар, интерфейс құрамында 

медициналық орталықтың фирмалық логотипі, интернет-дүкендегі таңдалған тауарларға 
қол жеткізуге арналған «Қоржын» бөлімі және пайдаланушының жүйеде авторизациядан 
өтуі немесе жаңа есептік жазба құруы үшін арналған басқару элементтері қарастырылған. 
Аталған интерфейс элементтері веб-қосымшаның негізгі функционалдық бөлімдеріне 
жылдам әрі ыңғайлы қол жеткізуді қамтамасыз етеді. 

 
 

 
 

Сурет 1. Басты бет 
 
 Навигациялық мәзір элементтері горизонталды түрде кезекпен орналасқан. Бұл 

парақшалар арасында жүруге ыңғай әкеледі. Медециналық орталықтың мекен-жайы, 
байланыс телефоны, онлайн-тіркелу бастырмасымен әлеуметтік желі сілтемелері 
орналасқан. Бұл қоладнушыларға ақпараттарды жедел табу үшін жасалған. Басты беттегі 
қосымша дизайнын безендіріп, қолданушылардың назарын аударуға мүмкіндік береді. 

Науқастардың қалдырған пікірлер тізімі слайдер түрінде, екі блоктан тұрады. 
Клиенттердің пікірлерін көрсету жаңа клиенттердің сенімін арттыруға көмек көрсетеді. Веб-
парақшаның астыңғы бөлігінде негізгі мәліметтер, байланыс ақпараттары орналасады. 

 

 

 
 

Сурет 2. Слайдер және футер. 
 
Веб-қосымшаның «Біз туралы» бөлімінде медициналық орталықтың қызметі мен 

ұйымдастырушылық құрылымы туралы негізгі ақпарат ұсынылады. Аталған бөлімнің 
интерфейсінде орталық басшысы туралы мәліметтерді, көрсетілетін медициналық 

қызметтердің сипаттамасын, емдеу бағыттары мен медициналық көрсетілімдер тізімін, 
сондай-ақ орталық мамандары туралы ақпаратты қамтитын ақпараттық блоктар 
орналастырылған. 

Орталықтың негізгі медициналық қызметіне қатысты ақпарат 3-суретте көрсетілген. 
Бұл бөлімде кинезотерапия ұғымының ғылыми сипаттамасы, оның емдік-оңалту 
мақсатындағы қолданылу ерекшеліктері және аталған әдіс қолданылатын аурулар мен 
патологиялық жағдайлардың тізімі берілген. Сонымен қатар, пайдаланушыларға 
медициналық қызметтің мазмұны, қолданылу саласы және негізгі емдеу бағыттары туралы 
толық ақпарат алу мүмкіндігі қарастырылған. 

 
 

Сурет 3. «Біз немен айналысамыз» блогы 
 

 «Біздің мамандарымыз» блогында мамандар тізімі, фото-сурет, мамандардың аты-
жөні, лауазымы көрсетілген. «Біз туралы» бөлімінде көрсетілетін қызметтер туралы ақпарат 
алуға болады.  

 

 
 

Сурет 4. «Біз туралы» бөлімі 
 
Беттің жоғарғы бөлігінде онлайн-тіркеу бастырмасы орналасқан. Қызметтер 

бөлімінде 12 жаттығуға абоненмент және веб-қосымшада жасалынған онлайн-оңалту 
туралы мәліметтер орналасқан. Блок келесі бөліктерден тұрады: сурет; қызмет атауы; 
сипаттамасы. 

 



 

 

 «European Research Materials» (September 17-18, 2026). Amsterdam, Netherlands 

219 

 
 

Сурет 5. Қызметтер туралы ақпарат 
Веб-қосымшаның «Дүкен» бөлімінде орталық ұсынатын тауарлар онлайн-дүкені 

орналасақан. Парақшаның сол жағында дүкендегі тауарлардың атаулары, тауар туралы 
ақпарат орналасқан каталогтар бөлімі бар. Мұнда тауар суреті, тауар атауы, құны, қоржынға 
енгізу бастырмасы орнатылған. 

 

 
 

Сурет 6. «Дүкен» бөлімі 
 
Тауарлар тізімі бар қоржында тауар саны, тауарлар тізімі кесте түрінде беріледі. 

Астыңғы жағында тауар саның қайта санау үшін арнайы батырма мен тауарлардың жалпы 
саны көрсетілген жазба орналастырылған. 

 

 
 

Сурет 7. Тауар кестесі элементі 

Веб-қосымшаның «Байланыстар» бөлімінде орталықтың байланыстары, мекен-жайы, 
поштасы, сонымен қоса қабылдау күндері мен уақыты туралы ақпарат орналасқан. Веб-
қосымша арқылы науқастар орталықтағы дәргерлерге онлайн-тіркелу мүмкіндігі бар. 
Формада науқастардың аты-жөні, байланыс телефоны, дәргерге жазылу күнін, келу уақытын 
таңдай алады. Осы форма арқылы қызметкерлер тапсырысты қабылдайды. 

 

  
 

Сурет 8. Онлайн-тіркелу туралы ақпарат 
 
Науқас веб-қосымшаға тіркелу үшін ұсынылған нысанды толтыру керек. Тіркелу 

арқылы қолданушы ұйым клиенті ретінде жеке кабинет ашылады және оған кіре алады.  
 

 
 

Сурет 9. Науқастың жеке кабинеті 
 
Жеке кабинетте науқастың аты, тегі, электронды пошта адресі, байланыс телефоны, 

тіркелген күні және диагнозы туралы ақпарат болады. Науқас жеке кабинетінде жеке 
жаттығу жоспары көрсетіледі.  

Сурет 10. Науқастың жеке жаттығу жоспары 
Жаттығу орналасқан тізбек элементі келесі бөлімдерден тұрады: жаттығу нөмірі, 

жаттығу атауы, сипаттамасы, жаттығуды қарау бастырмасы. Тізбектегі қарау бастырмасын 
басқан кезде, сәйкес жаттығуға тиесілі бейне-жазба ашылады. Науқас қосымшадан шықпай 
сол жаттығуларды қарай алады. Жеке кабинетте орналасқан клиенттер пікірлерін 
қабылдайтын формасы негізгі жазба бөлімінен және жіберу бастырмасынан тұрады. 
Клиенттер қалдырған пікірлер, веб-қосымшаның бас парағында шығарылады. 

 

 
 

Сурет 11. Жеке кабинеттегі кері байланыс 
 

Жобаның тәжірибелік маңыздылығы медициналық орталықтың негізгі қызмет 
көрсету үдерістерін цифрландыруға және автоматтандыруға бағытталған веб-қосымшаны 
әзірлеумен айқындалады. Ұсынылатын ақпараттық жүйе пайдаланушыларға медициналық 
қызметтерге қашықтан электрондық тіркелуге, жеке кабинет арқылы дербестендірілген 
емдеу және оңалту жоспарларына қол жеткізуге, сондай-ақ қажетті медициналық 
тауарларды электрондық сауда платформасы арқылы сатып алуға мүмкіндік береді. 

Жеке кабинет функционалы пайдаланушының медициналық қызметтермен өзара 
әрекеттесуін жүйелеуге, жеке емдеу жоспарын ұсынуға және қажетті ақпаратқа жедел қол 
жеткізуді қамтамасыз етуге мүмкіндік береді. Интернет-дүкен модулін енгізу тауарларды 
онлайн режимде ұсыну және тапсырыстарды электрондық форматта рәсімдеу үдерісін 
автоматтандырады. Осылайша, мақалада қарастырылған веб-қосымша медициналық 
орталықтың қызмет көрсету үдерістерінің тиімділігін арттыруға, пайдаланушыларға 
көрсетілетін қызметтердің қолжетімділігі мен ыңғайлылығын қамтамасыз етуге, сондай-ақ 
ұйымның цифрлық инфрақұрылымын жетілдіруге мүмкіндік береді. Жобаның нәтижелері 
медициналық қызмет көрсету сапасын арттыруға және орталықтың ақпараттық үдерістерін 
оңтайландыруға бағытталған практикалық шешім ретінде сипатталады. 

